II il UROLA KOSTAKO
UDAL ELKARTEA

Langileak: aldi baterako ordezkapenak

OINARRIAK

UROLA KOSTAKO UDAL ELKARTEKO INGURUMEN TEKNIKARIA- AZPIEGITURA,
INSTALAZIO ETA ERAIKINEN KUDEAKETA ARDURADUNAREN HUTSUNEA
ALDI BATERAKO HORNIKUNTZA ETA HAUTAKETA

1.- Kontratazioaren lege oinarria eta justifikazioa

Hautaketa-prozedurari dagokionez, bitarteko izaera duenez izendapenak, era arin eta azkar
batean gauzatu behar da, 11/2022 legeak, 77.1 artikuluan, aurreikusi duenez, 2025eko
Lanpostu zerrendan ageri den lanpostu hau bete gabe dago eta hutsune hori bete beharra

dago.

2.- Hautagaiek bete beharreko ezinbesteko baldintzak

e Administrazio publikoan lan egiteko baldintza orokorrak eskatuko dira.

o |kasketak:

Lizentziatura, ingeniaritza, (industria ingenieritza, ingenieritza

500 teknikoa, industria antolakuntza ingenieritza) arkitektura, edo
baliokidea
520 Ingurumen Zientzietan, Biologian, Kimikan edo Geologian

lizentziatura edo gradua

e FEuskara: 4. hizkuntz eskakizuna edo C2 egiaztagiria, egiaztatuta.
Lanpostuak 4. hizkuntz eskakizuna du ( C2 egiaztagiria). Horregatik, horiek izango
dira elkarrizketa hau egingo dutenak, lehenik. Hala ere, Lanbideko prozesuan izen
eman eta parte har daiteke C1 euskara mailaren egiaztagaria izanik ere. Baina,
hauek elkarrizketa egingo dute soil soilik, C2 mailako inor ez balego hautaketa

prozesuan edota elkarrizketa C2 mailako inork gaindituko ez balu.

3.- Bete beharreko lanpostuaren eta eskaintzaren ezaugarriak:

Lanpostua: ingurumen teknikaria (azpiegitura, instalazio eta eraikinen kudeaketa
arduraduna)

Eskala: Administrazio Berezia

Sailkapen taldea: Al

Destino osagarria: 22

Osagarri espezifikoa: 1.525,29.-euro/hilero

Ordainsaria: 3.588,43.- euro/ hilero; urtero ( 14 ordainketa gordin):50.238,02.-euro
Ordutegia: astelehenetik ostiralera,7 ordu eta 7 ordu t'erdi artean; sarrera 7:30-9:00
bitartean eta irteera 15:00-16:30 malgutasunez.

Lanaldia: %100

Eskaintzen den izendapena: Bitarteko funtzionario

Iraupena: osasun bajak eragindako hutsuneak iraun bitartean ( gutxigora behera, 6
hilabeteko aurreikuspena dago) eta ondoren, lan pilaketagatik beste 6 hilabete.

Probaldia: hautatuak 3 hilabeteko probaldia gainditu beharko du (11/2022 legearen 77.2
artikuluari jarraiki), ezinbestekoa izanik eginkizunetara egokitzea parametro hauen arabera:
egindako lanetan azaldutako eraginkortasun profesionala eta, bereziki, zerbitzuarekiko
jarrera; arduradunekiko harremanak eta ardura; lankidetza eta elkarlana; errendimendua

eta erantzukizuna; egoerez jabetzea, emozio-oreka eta moldagarritasuna.
Horiek guztiak, 11/2022 legearen 76.7 artikuluak ezarritako moduan, zehatz-mehatz
deskribatu eta nabarmen behagarriak diren jokabideekin alderatuta balioetsiko ditu

hautaketa-organo teknikoak.

4.- Eginkizun nagusiak:

Lehendakaritzaren 2024ko abenduaren 9ko B24/0169 Ebazpen bidez onartutakoak. Alegia,

jarraian adierazitakoak.

ANTOLAMENDUAREN KOKAPENA

ZERBITZUA/ HONDAKINEN KUDEAKETA/ INGURUMEN ZERBITZUA
ARLOA AZPIEGITURAK

LEHENDAKARIA ( gaiaren edukiaren erabakia hartzearen
ikuspegitik)

ZERBITZUBURUA (gaiaren edukia proposatzeko ikuspegitik)
IDAZKARI -KONTUHARTZAILEA (gaiaren legezko forma eta

prozeduraren ikuspegitik)

ARDURADUN

HIERARKIKOA

LANPOSTUAREN HELBURU NAGUSIA

Hondakinak kudeatzeko azpiegiturak / instalazioak eta Udal Elkartearen eraikinak direla

eta, obrak, egitasmoak eta azterketak antolatu, jarraipena egin eta aztertu, lantaldearen

laguntzarekin eta indarrean dauden legedi eta politikak betetzen direla bermatu. Horren

ondorioz, hartu beharreko neurriak bultzatu.

EMAITZA EDO EKARPEN NAGUSIAK

Urteta zabortegiaren ustiapena, garbigune guztiak, Udal elkartearen eraikin nagusia eta
soldadura zentroaren egiturazko zaintzaren ardura.

Ingurumen arloko araudiaren betetzearen kontrola (IBB)

Proiektuen, obren eta zerbitzuen jarraipena

Datuen azterketa eta kudeaketa

Azpiegituren obra eta mantentzea

Zerbitzuaren hartzaileak: Udal Elkartea, eskualdeko udalak, herritarrak, komertzioak eta

enpresak.

FUNTZIOAK/ARDURAK

Erakundearentzako diru-laguntzak izapidetu, justifikatu eta esleitutako proiektuak
kudeatu eta/edo gauzatu.

Kontratazio-lizitazio publikoetan: plegu teknikoak prestatu, kontratazio mahaian parte
hartu, eskaintzak baloratu eta txostenak idatzi.

Elkarteko eraikinetan eragin dezaketen legedi, plan eta dekretuak ezagutu, aztertu eta
zerbitzuburuari proposamenak aurkeztu.

e Hondakin-kudeaketa-ingurumen Zerbitzuko plan eta programa espezifikoak sortzen
lagundu.

e Hondakin-kudeaketa-ingurumen Zerbitzuko azpiegituren jardueren eguneroko
jarraipena egin, epeak eta kalitate-estandarrak betetzen direla ziurtatu.

e Bere jarduerari dagokion arloan ikertu, informatu eta aholkatu Zerbitzuburua,
Lehendakaria eta Idazkari-kontuhartzailea . Jarduerari, zerbitzuen ebaluazioari eta
azterlan teknikoei buruzko txostenak egin.

e Datuen azterketak eta informazioaren analisiak.

e Hondakin-kudeaketa-ingurumen Zerbitzuko beharrak aztertu eta orokorrean erabiltzen
diren programa informatikoak (aplikazioak) kudeatu, barne zein kanpo baliabideak
erabilita.

e Kudeaketa eta jarraipenerako beharrezkoa den informazio sistema, edukiak eta
erramintak diseinatu eta eguneratu, lantaldeak behar duen formakuntza eskainiz.

e Hondakin-kudeaketa-ingurumen  Zerbitzuarekin  zerikusia duten informazioak
ezagutarazi eta argitaratu komunikabideen bidez eta urteko jarduera laburbiltzeko
memoriak eta laburpenak egin.

e Udal Elkartea osatzen duten Udalei aholkularitza eman hondakin-kudeaketa-
ingurumenarekin lotutako instalazio/azpiegituren eta Udal Elkartearen eraikinen
inguruko gaietan.

e Udalei eta enpresei informazioa eman hondakinen kudeaketari buruz.

e Hobekuntza eta  berrikuntza: Hondakin-kudeaketa-ingurumen Zerbitzuko
instalazio/azpiegiturak eta Udal Elkarteko eraikinei buruzko protokoloak eta prozedurak
garatu; erreklamazioak kudeatu, ezarritako prozeduren arabera; hobetzeko aukerak
identifikatu eta jardunbide egokiak aztertu eta berrikuntzak proposatu Zerbitzuburuari

eta Udal Elkarteko Lehendakariari.

Azpiegituren kontrola eta mantenu-lanen kudeaketa (Zabortegia, Garbigunea, Udal

Elkartearen menpeko eraikinak)

aurrekontuak prestatu eta jarraitu.

e Urtetako zabortegiko enkargatu eta langile, zein prebentzio teknikariaren laguntzarekin,
ingurumen araudia eta 1BBak ezartzen dituen eskakizunen planifikazioa eta jarraipena
burutu.

e Urteta zabortegia ustiatzeko lanak kontrolatu eta jarraipena egin: mantentze-lanen
jarraipena eta kontrola eramatea, ....

e Urtetako zabortegiko ustiapena eta Ingurumen Baimen Bateratua betetzeko, eta orohar
behar diren hondakinen bilketa zein mantentze lanetarako kontratazio espedienteen
eta fakturen kudeaketa eta jarraipena.

e Urtetako zabortegi eta garbigunetako kalitate eta segurtasun politikak, nahiz beste
barne prozedurak betez, mantentze lanak behar den kalitate eta efizientziarekin
burutzen direla kontrolatu, langileen laguntzarekin.

e Lixibatuen isurketak zein beste arrisku ekiditeko konponbideak irudikatu, aplikatu eta
jarraipena egin, zabortegiko enkargatu eta langileekin batera.

e Zabortegiko ustiapenean burutzen diren neurketen kalitatea, eta datuen analisia burutu,
eta ondorioz hartu behar diren erabakiak proposatu Zerbitzuburuari eta Lehendakariari
eta neurriak aplikatu. Zabortegiko enkargatu eta langileekin, ondorioztapenak eta
erabakitako neurriak partekatu eta euren proposamenak baloratu.

e |BBri buruzko txostenak idatzi eta IBB aldaketak izapidetu.

e Eusko Jaurlaritzak egiten dituen Ingurumen Ikuskapenetan egon eta errekerimendua
jasoz gero, erantzuna eman.

e Udal Elkarteko egungo instalazio/azpiegitura/ eraikinetan egokitze-obrak egitean edo
eraikuntza berrien obrak egitean, proiektu eta kontratazio-lizitazioaren kudeaketa eta
jarraipen integrala, dagozkion hornitzaile eta sailekin elkarlanean: proiektuen
idazketaren zehar jarraipen eta kontrola egin eta behar izanez gero, hobekuntza
erabakiak hartu, proiektuen idazleekin bilerak mantendu, obrako bileretara joan, Obran
sortzen diren fakturak eta ziurtagiriak onartu, ...

e Garbiguneetan eta Udal Elkartearen menpeko eraikinetan obrak edo mantentze -lanak

kudeatu.

e Udal Elkartearen egoitza nagusian bideratzen diren egokitze-obrak edo mantentze

2025ILAP0003

lanak, telefonoak eta alarma sistema integralki kudeatu eta jarraipena egin, bai
teknikoki, bai administratiboki (fakturak).

Orokorrak

e Erabiltzaileei arreta eman.

e Zerbitzua eta lan-prozesuak etengabe hobetzen lagundu.

e Bere eginkizunak direla eta, beharrezko diren lan bilera, jardunaldi, ikastaro, mintegi
eta antzekoetara joan.

e Lehenago deskribatutako eginkizunez gainera, bere gaitasun eta ahalmen
profesionalen arabera, ezarritako helburuak betetzeko egokitzen zaizkion bestelako

eginkizunak gauzatu.

5.- Hautaketa prozedura

5.1.- Legezko oinarriak eta baldintzak

11/2022 legearen 77.1 artikuluak jasotako printzipio hauek bermatuko dira hautaketa

honetan: berdintasuna, merezimendua eta gaitasuna, publikotasuna eta lehia askea.

11/2022 legearen 79.2 artikuluari jarraituz honakoak beteko dira hautaketa hau bideratzeko:

a) Hautaketa-organoetako kideen inpartzialtasuna  eta  profesionaltasuna,
independentzia eta diskrezionalitate teknikoa.

b) Hizkuntza eskakizuna

c) lzangaien gaitasuna eta egokitasuna neurtzeko tresnen pertinentzia.

d) Hautaketa-prozesuetako edukien eta deitutako plazetan bete beharreko zereginen
arteko adostasuna.

e) Hautaketa-prozesuen bizkortasuna

f) Hautaketa-prozesuan hizkuntza ofizialetatik edozein erabili ahal izateko bermea.

g) Enplegu publikora iristeko berdintasun-printzipioa.

h) Gainerako izangaiek dituzten baldintza beretan parte hartzea desgaitasunen bat

Ky

duten pertsonek.

11/2022 legearen 77.5 artikuluari helduz, LANBIDE- Euskal enplegu zerbitzuan argitaratuko

da lan eskaintza honen iragarkia.

Baldintzak betetzen dituen pertsona orok izen eman dezake eskaintza honetan, LANBIDE
bidez. Horretarako, honako dokumentazioa aurkeztu beharko du:LANBIDEren CV ( NAN,

titulazioa, euskararen ziurtagiria, eta lan esperientzia egiaztatzen dituena).

* Lanbide Euskal-Enplegu Zerbitzuko curriculuma hartuko da kontuan (ez besterik). Bertan
islatzen ez dena ez da kontuan hartuko. Norbaitek datuak eguneratu nahiko balitu, aukera
izango luke Udal Elkartean bertan eguneratzeko. Horretarako, aldez aurretik hitzordua
hartuz, eta betiere eskaintza hau Lanbide-Euskal Enplegu zerbitzuan argitaratuta dagoen
epealdian.

5.2.-Hautaketa metodoa:

11/2022 legearen 80.2.artikuluko a), g), h) eta k) atalak aintzat izanik burutuko da hautaketa.

Lehenik, ahozko proba edo_elkarrizketa bidez gauzatuko da. Grabatua izango da. 30

minutuko iraupena izango du gehienez.

Lanpostuak 4. hizkuntz eskakizuna du ( C2 egiaztagiria). Horregatik, horiek izango dira
elkarrizketa hau egingo dutenak, lehenik. Hala ere, Lanbideko prozesuan izen eman eta
parte har daiteke C1 euskara mailaren egiaztagaria izanik ere. Baina, hauek elkarrizketa
egingo dute soil soilik, C2 mailako inor ez balego hautaketa prozesuan edota elkarrizketa

C2 mailako inork gaindituko ez balu.

Ahozko proba honek bi zati nagusi izango ditu. Euskaraz erantzun edo azaldu beharko du

hautagaiak.

Lehen zatian, 10 minutuz hautagaiak bere burua aurkeztu beharko du, eta bere ikasketa eta
lan ibilbidea zein izan den adierazi beharko du eta zein lantokitan eta zein zeregin egin

dituen deskribatuko du.

organu-teknikoak zenbait gai galdetuko dizkio, oinarri honetako eranskinean ageri den

gaitegiari buruz

Elkarrizketa egiteko eguna eta ordua emailez jakinaraziko zaie, baldintzak betetzen dituzten

hautagaiei.

Bigarrenik, lan esperientzia eta ingurumen-hondakin kudeaketa arloan egindako

Master eta graduondoko ikastaroak baloratuko dira.

5.3.-Balorazio-irizpideak (100 puntu, gehienez).

1.- Elkarrizketak 50 puntuko balioa izango du eta hautagaiaren ondorengo konpetentziak
baloratuko dira:
Konpetentzia teknikoak ondorengo gaietan.
e Obra proiektuei buruzko jakintza: planoak, aurrekontua, memoria, ESS, hondakinen
kudeaketa, eta abar.
e Eraikuntzari buruzko ezagutza
e Hondakinen kudeaketari buruzko formakuntza
e Segurtasuna eta arriskuen prebentzioa
e Kontratazio publikoa
e Hondakinen kudeaketako aplikazio informatikoak
e Autocad
e Espedienteen izapidetzako aplikazioa (Munigex, ...)
o Ofimatika
¢ Aldaketa teknologikorako tresnak eta horien inplementazio praktikoa zerbitzuan
(chatGPT; Al; ...)

Zeharkako konpententziak alderdi hauetan:

Plangintza eta antolaketa gaitasuna

Pertsonen eta taldeen lidergoa

Arazoak aztertzeko eta konpontzeko gaitasuna

Proaktibitatea

Aipatutakoa baloratuko da ondorengo irizpideen arabera:
.- Bere burua aurkeztean erakutsitako koherentzia eta ordena, eta bere ikasketa-
ibilbidea eta lan-ibilbidea argi adierazteko gaitasuna. (10 puntu)

.-Ahozko ezagutza-probako galderak ondo erantzutea (40 puntu)

2.- Merezimenduek 50 puntuko balioa izango dute:

.- Lan eskarmentua ( hondakin kudeaketa-ingurumen arloarekin eta arlo horretako
instalazio edo eraikinekin lotura duena) ( 35 puntu)
.- Ingurumen-hondakin kudeaketa arloan egindako Master eta graduondokoak(15

puntu).

5.4.-Hautaketa-mahai edo organo teknikoa

Elkarrizketan parte hartuko dute, Udal Elkarteko enplegu-teknikariak, ldazkari-
kontuhartzaileak edo honek izendatutako ordezko teknikariak eta ingurumen zerbitzuko
zerbitzuburu/arlo/sailburuak edota honek izendatutako ordezko teknikariak.

11/2022 legearen 81.10 artikuluaren arabera, epaimahaiaren edo hautaketa-organo
teknikoaren erabakia loteslea izango da izendapenak egiteko eskumena duen

organoarentzat, hots, Urola Kostako Udal Elkarteko Lehendakariarentzat.

5.5.-Emaitzak: hurrenkera eta lan-poltsa

Aurkeztutako hautagaien artean, hurrenkera bat jarriko da eta lan-poltsa bat eratuko da,
ingurumen-hondakin kudeaketa eta horien instalazioen gaietarako aholkularitza lanak
egiteko, interesa azal dezaketen beste enpresa edota Administrazio publikoentzat

eskuragai egongo dena, hautagaiak horretarako berariaz baimena emanez gero.

5.6.- Gutxi gora-beherako egutegia:
- Izen emateko epea: irailak 5 arte, 15 lan egun, LANBIDERN iragarkia jarriz geroztik,
- Izen emateko modua: LANBIDE bidez

hasieran zehar. Baldintzak bete dituen hautagai bakoitzari egun eta ordu zehatz
baterako deialdia egingo zaio.

- Emaitzak argitaratzeko epea: urriaren bigarren hamabostaldian zehar.

- Emaitzak argitaratzeko modua: Urola Kostako Udal Elkartearen web orrian.

2025eko abuztuaren 18an.

ERANSKINA: GAI ZERRENDA

Ahozko ezagutza-proban honako gaiei buruzko galderak egingo dira,

1.- Obra publikoa: plangintza eta jarraipena.

2.- Obra publikoa: ingurumen, segurtasun eta osasun arloko betekizunak.

3.- Urola Kostako Udal Elkartearen ezaugarri nagusiak

4.- Udal Elkarteko ingurumen eta hondakin kudeaketa zerbitzua

5.-Administrazio publikoen prozedura administratibo erkidearen 39/2015 legearen alderdi
esanguratsuenak

6.- Sektore publikoko kontratuen 9/2017 legearen oinarrizko ezagutzak.

Sinatzailea | UROLA KOSTAKO UDAL ELKARTEKO LEHENDAKARIA lon Arozena Eizagirre
Firmante

URL | https://uzt.gipuzkoa.eus/PortalVV/r/0/199/AAAAAY 2FC.pX0oX
Dokumentu hau elektronikoki sinatu da, honen baliotasuna egiaztatzeko hurrengo Web-an
sarbideratu zaitez edo QR irudia irakurri ezazu / Este documento se ha firmado
electronicamente, para verificar la validez de este documento acceda a la WEB o lea la
imagen QR

